9-10 კლასები, დასკვნითი ტური

1. საქართველოში პარიზი-თბილისის რეისით ჩამოფრინდა 100 ტურისტი. მათგან 10-მა არც გერმანული იცოდა, არც ფრანგული. 75-მა იცოდა გერმანული, ხოლო 83-მა ფრანგული. რამდენმა ტურისტმა იცოდა ორივე ენა – ფრანგულიც და გერმანულიც?
ა) 13

ბ) 73 
 
გ) 68

დ) 65
2. მოცემულია პლანეტა გემინუსის ერთ-ერთი კუნძულის პოლიტიკური რუკა. თქვენი მიზანია ამ რუკაზე თითოეული თითოეული პატარა სახელმწიფო რომელიღაც ფერში შეღებოთ ისე, რომ არცერთი ორი ქვეყანა, რომელთაც აქვთ საერთო საზღვარი, არ იყვნენ ერთსა და იმავე ფერში შეღებილი. რა უმცირესი რაოდენობის განსხვავებული ფერის გამოყენებით შეიძლება ამ პირობით რუკის შეღებვა?

ა)  3

ბ)  5

გ)  4

დ)  6

3. მოცემულია ლათინური ასობისგან შემდგარი სიტყვა: ‘aiaituiaai’. ასოები გადავნომროთ 0-დან: s0=’a’, s1=’i’, s2=’a’, s3=’i’, s4=’t’, …, s9=’i’. z-ფუნქცია განიმარტება შემდეგნაირად:
· თუ i = 0, მაშინ z(i)=0.
· თუ i > 0, მაშინ z(i) არის უდიდესი რიცხვი იმ პირობებში, რომ სიტყვიდან ამოჭრილი გადაბმული ასოებისგან შემდგარი ქვესიტყვები |s0s1...sz(i)-1| და |sisi+1...sz(i)+i-1| ტოლია. მაგალითად, z(2)=2, რადგან |s0s1|-იც და |s2s3|-იც ორივე ‘ai’-ს ტოლია.
ქვემოთ მოცემულთაგან რომელია z-ფუნქციის მნიშვნელობები ზემოთ დაწერილი სიტყვისთვის?
ა) 0,2,0,0,0,0,0,1,2,0
ბ) 0,2,0,0,0,0,1,1,2,1


გ) 0,0,2,0,0,0,0,1,2,0
დ) 0,0,2,0,0,0,1,1,2,1
4. ოპერაცია a div b გამოითვლის a-ს b-ზე მთელად განაყოფს (მაგალითად, 10 div 3 = 3, რადგან 3 მთელად თავსდება 10-ში 3-ჯერ), ხოლო ოპერაცია  a mod b გამოითვლის a-ს b-ზე გაყოფის შედეგად მიღებულ ნაშთს (მაგალითად, 10 mod 3 = 1, რადგან 10-ის 3-ზე გაყოფის შედეგად მიღებული ნაშთი 1-ის ტოლია). ამ ოპერაციებს, ისევე როგორც ჩვეულებრივ გამრავლებას და გაყოფას ერთნაირი პრიორიტეტი აქვთ. იპოვეთ გამოსახულების მნიშვნელობა: (((350 mod 101 mod 51) mod 28 div 3) mod 10) div 2
ა)  3

ბ)  4

გ)  2

დ)  5
5. მოცემულია ((x + 8) mod 19) div 5 = 1 განტოლება. მისი ერთ-ერთი ამონახსნია: 
ა) x=21   

ბ) x=15   
გ) x=18  
 დ) x=28
6. მაღაზიაში სამი დახურული ყუთით ხილი მოიტანეს. ერთ მათგანში სულ ვაშლია, მეორეში სულ მსხალი, ხოლო მესამეში შერეულია ერთმანეთში ვაშლი და მსხალი. ცნობილია, რომ სამივე ყუთზე შეცდომითაა მიკრული ეტიკეტები: „ვაშლი“, „მსხალი“ და „შერეული“ - არც ერთი ეტიკეტი არ შეესაბამება ყუთის შიგთავსს. ყუთებში ჩახედვა შეუძლებელია. შესაძლებელია მხოლოდ ერთი ცალი ხილის ამოღება, ისიც მხოლოდ ერთი რომელიმე ყუთიდან.
შესაძლებელია თუ არა ასეთ პირობებში ეტიკეტების სწორად განსაზღვრა? თუ ეს შესაძლებელია, რომელი ყუთიდან უნდა ამოვიღოთ ერთი ცალი ხილი?

ა) ყუთიდან, რომელსაც აწერია ვაშლი 

ბ) ყუთიდან, რომელსაც აწერია შერეული

გ) ყუთიდან, რომელსაც აწერია მსხალი


დ) ეტიკეტების სწორად განსაზღვრა შეუძლებელია
7. დავიწყოთ მარჯვენა ხელის თითების დასახელება: პირველი - ნეკი, მეორე - არათითი, მესამე - შუათითი, მეოთხე - საჩვენებელი თითი, მეხუთე - ცერი, მეექვსე კვლავ საჩვენებელი თითი, მეშვიდე - კვლავ შუათითი, მერვე - არათითი, მეცხრე - ნეკი, მეათე - არათითი და ა.შ. 

რომელი თითი იქნება 2010-ე?
ა) ნეკი

ბ) არათითი 
 გ) შუათითი
დ) ცერი
8. თემუკას იღბლიანად ის ნატურალური რიცხვები მიაჩნია, რომლის თითოეული ციფრი არის 4 ან 7. მაგალითად, 47, 7 და 477 იღბლიანებია, ხოლო 417, 223 და 42 არ არის იღბლიანი. რამდენი იღბლიანი რიცხვია მილიონამდე?
ა)  127

ბ)  125

გ)  126

დ)  128
9. ქვემოთ მოცემულ ნახაზზე მოცემულია ფურცელზე დახატული სტაფილოსფერი ბურთები. შეიძლება თუ არა, რომ დავიწყოთ რომელიმე ბურთიდან და ნახაზის წირები გავავლოთ ფურცლიდან ხელის აუღებლად ისე, რომ თითოეულ, ორი სტაფილოსფერი ბურთის შემაერთებელ, წირზე ზუსტად ერთხელ გავიაროთ?

ა) შესაძლებელია, თუ დავიწყებთ მე-7 ბურთიდან
ბ) შესაძლებელია, თუ დავიწყებთ მე-8 ბურთიდან
გ) შესაძლებელია, ყველა ბურთიდან შეგვიძლია დავიწყოთ
დ) შეუძლებელია
10. თქვენ უნდა დაალაგოთ ადამიანები მათ მაისურებზე დაწერილი ნომრების მიხედვით. თავდაპირველად ისინი რიგში შემდეგი მიმდევრობით დგანან:   7  3  2  9  8  5  1  4  6.

თქვენ უნდა დაალაგოთ ისინი შემდეგი წესების გამოყენებით:

·  იწყებთ მარცხნიდან და უყურებთ გვერდიგვერდ მდგარი პირველი ორი  ადამიანის ნომრებს;

·  თუ მარცხენას ნომერი მეტია მარჯვენას ნომერზე, მაშინ ეს ადამიანები ცვლიან ადგილებს. წინააღმდეგ შემთხვევაში ისინი თავ-თავიანთ ადგილებზე რჩებიან;

·  გადადიხართ მარჯვნივ ერთი პოზიციით და ახლა ერთმანეთს ადარებთ მომდევნო ორი ადამიანის ნომრებს, ანუ მეორეს (რომელიც უკვე შეადარეთ პირველს) და მესამეს (ანუ, ახალის) ნომრებს და იმეორებთ იგივეს, რას გააკეთეთ წინა  ეტაპზე (ანუ, ან უცვლით მათ ადგილებს, ან ტოვებთ ძველ ადგილებზე). 

როდესაც თქვენ საბოლოოდ შეადარებთ უკიდურესი მარჯვენა ორი ადამიანის ნომრებს, ვამბობთ, რომ ამით რიგის ერთი „გავლა“ დასრულდა.

რიგის რამდენი გავლა იქნება საჭირო, რომ ადამიანები მათ მაისურებზე დაწერილი ნომრების მიხედვით რიგში შემდეგნაირად დალაგდნენ:
1  2  3  4  5  6  7  8  9?
ა)  2

ბ)  4

გ)  6

დ)  8
11. ტექსტურ სიდიდეთა რომელი წყვილია ზრდადობით დალაგებული? (ორი ასოდან ნაკლებია ის, რომელიც ალფავიტში უფრო მარცხნივაა განლაგებული):
ა) “მინი”, “მინა”
ბ) “ობი”, “აბი”
გ) “თითი”, “თათი”

დ) “კახა”, “კახი”

12. ფრჩხილი ეწოდება შემდეგ სიმბოლოებს: ()[]{}<>. ამ სიაში კენტ პოციზიებზე მდგომი სიმბოლოები მარცხენა ფრჩხილებია, ხოლო თითოეული მათგანის უშუალოდ მარჯვნივ მდგომი სიმბოლო მისი შესაბამისი მარჯვენა ფრჩხილია. ფრჩხილების სწორი გამოსახულება არის სტრიქონი, რომელიც აკმაყოფილებს შემდეგ პირობებს:
· ყოველ მარცხენა ფრჩხილს შეიძლება შევურჩიოთ ზუსტად ერთი შესაბამისი მარჯვენა ფრჩხილი, რომელიც სტრიქონში მის მარჯვნივ მდებარეობს ისე, რომ ანალოგიურად ყოველ მარჯვენა ფრჩხილსაც ჰქონდეს ზუსტად ერთი შერჩეული მარცხენა.
· შერჩეული წყვილები არ იკვეთება. ანუ, ფრჩხილთა ყოველი ორი წყვილისთვის მათ შორის ინტერვალები ან თანაუკვეთია, ან ერთი მთლიანად შეიცავს მეორეს.
მაგალითად, ([])<><> სწორი გამოსახულებაა, ხოლო <{>} კი არა, რადგან ფიგურული და მართკუთხა ფრჩხილების წყვილები იკვეთებიან.
მოცემულია ფრჩხილების სტრიქონი (({{)<{[]>}]({)}{<>(}]). თქვენი მიზანია მათგან ზოგიერთი ფრჩხილი წაშალოთ და ბოლოს დარჩეს სწორი გამოსახულება. რა უმცირესი რაოდენობის ფრჩხილი უნდა წავშალოთ, რომ ამას მივაღწიოთ?
ა)  11

ბ)  9

გ)  10

დ)  8

13. მოცემულია ერთ-ერთი კომპანიის სტრუქტურა. თითოეულ თანამშრომელს ჰყავს ერთი უფროსი, გარდა კომპანიის უფროსისა. კომპანიის უფროსს უფროსი არ ჰყავს. ასევე, თითოეული თანამშრომელი არის არაუმეტეს 2 სხვა თანამშრომლის უფროსი. თითოეულ თანამშრომელს აქვს თავისი ცოდნის მაჩვენებელი ნატურალური რიცხვი და კომპანიაში მუშაობის დაწყების თარიღი. არ შეიძლება, რომ თანამშრომელს უფროსზე მეტი ცოდნის მაჩვენებელი ჰქონდეს. სურათზე მოცემულია კომპანიის ახლანდელი სტრუქტურა. ისარი მიემართება თანამშრომლიდან უფროსისკენ. თითოეული თანამშრომლისთვის მართკუთხედში წერია სახელი, ცოდნის მაჩვენებელი და კომპანიაში მოსვლის თარიღი. თითოეული თარიღი არის 2018 წლის.
ამის შემდეგ კომპანიაში ბევრი ცვლილება მოხდა. ცვლილება ორგვარია, რომელიღაც თანამშრომელი ტოვებს კომპანიას ან ახალი თანამშრომელი მოდის. ვიცით, რომ ყველა ადამიანის ცოდნის მაჩვენებელი და მოსვლის თარიღი განსხვავებულია. თუ პირველი თანამშრომელი მეორეს უფროსია, მეორეს ვუწოდოთ პირველის თანაშემწე.
I. როდესაც რომელიმე თანამრომელი დატოვებს კომპანიას, მის ადგილს დაიკავებს მისი თანაშემწეებიდან (ან თანაშემწიდან) ის, ვისაც უფრო მეტი ცოდნის მაჩვენებელი აქვს. შემდეგ, ამ თანაშემწის ადგილს დაიკავებს ამ თანაშემწის თანაშემწეთაგან უფრო მეტი ცოდნის მქონე და ა.შ. მანამ, სანამ არ მივალთ თანამშრომლამდე, რომელსაც თანაშემწე აღარ ჰყავს. მაგალითად, თუ სოსო დატოვებს კომპანიას, კომპანიას ექნება ასეთი სახე:

II. როდესაც ახალი თანამშრომელი მოდის კომპანიაში, იგი ხდება იმ თანამშრომლის თანაშემწე, რომელსაც ჰყავს 2-ზე ნაკლები რაოდენობის თანაშემწე და თუ ასეთი 1-ზე მეტია, მათგან იმის თანაშემწე, რომელიც უფრო ადრე მოვიდა კომპანიაში. შემდეგ, ეს ახალი თანამშრომელი იქამდე უცვლის თანამდებობას თავის უფროსს, სანამ მისი ცოდნის მაჩვენებელი უფროსისაზე მეტია. მაგალითად, თუ მოვიდა ახალი თანამშრომელი ლაშა, 120, 4 ივნისი, იგი ჯერ გახდება ირმას თანაშემწე, შემდეგ თანამდებობას გაცვლის ირმასთან, შემდეგ სოსოსთან. ბოლოს კომპანიას ექნება ასეთი სახე:

თქვენ მოცემული გაქვთ ცვლილებათა თანმიმდევრობა:
მოვიდა ზაზა, 99, 1 ივნისი
მოვიდა თათია, 200, 2 ივნისი
მოვიდა ეკა, 5, 3 ივნისი
მოვიდა თორნიკე, 7, 4 ივნისი
წავიდა ზაზა
მოვიდა ბექა, 88, 5 ივნისი
ამ ცვლილებების შემდეგ, ვისი უფროსი იქნება ბექა?
ა)  ირმასი და თორნიკესი
ბ)  ლალის
გ)  ირმასი
დ)  დემნასი
14. მოცემული გაქვთ ფუნქცია prev. prev(x) ტოლია (x - 2r)-ის, სადაც r არის x-ის ორობით ჩანაწერში უმცირესი თანრიგის ნომერი, სადაც 1-იანი წერია. მაგალითად, prev(20) = 16, რადგან 20 ორობით სისტემაში ჩაიწერება როგორც 101002. უმცირესი თანრიგის 1-იანი წერია პოზიციაზე ნომრით 2. ანუ prev(20) = 20 - 22 = 20 - 4 = 16. ასევე მოცემული გაქვთ next ფუნქცია. next(x) = 2x - prev(x). რისი ტოლია          prev(52) + next(150)?
ა) 200   

ბ) 208   
გ) 204  
 
დ) 202
15. რას დაბეჭდავს კომპიუტერი ქვემოთ აღწერილი ყველა მოქმედების  შესრულების შემდეგ? (n წინასწარ მოცემული სამნიშნა მთელი დადებითი რიცხვია)
სანამ n განსხვავებული იქნება 0-საგან შეასრულე შემდეგი სამი მოქმედება

a=n mod 10;

n=n div 10;

დაბეჭდე a;

ა) n-ის პირველ ციფრს
b) n-ის ბოლო ციფრს
g) n-ის ციფრებს პირდაპირი მიმდევრობით
d) n-ის ციფრებს უკუმიმდევრობით
